
        
            
                
            
        

    
	Шагжамуни Будда

	 

	ДАРМАПАДА - 2

	(БУРХНЫ HOM)

	 

	(4-6 дугаар бүлэг)

	 

	“The Corporate Body of the Buddha Educational Fundation” сан Тайванид 2007 онд эрхлэн хэвлүүлсэн номоос 

	Цогт охин тэнгэр сангийн захиалгаар Цагаан бамбарууш хэвлэлийн газарт 2021 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


Уг номыг “Болор дуран” шалгуураар шүүсэн болно. 

	Программтай танилцах бол сурталчилгаа дээр товшиж холбоос руу орно уу.

IV бүлэг : ЦЭЦГИЙН ЦОМОРЛОГ



	




	[image: шаазан эдлэл, шаазан-г агуулсан зураг

Автоматаар үүсгэсэн тайлбар]

	 

	4.44

	Эвдрэн сүйдэх эрлэгийн орон

	Энэ төрлийн дэлхийн орон

	Эрхбиш дээхнүүр тэнгэрийн орон

	Эдгээрийг гэтэлж яахин одох вэ?

	 

	Эрхгүй олон цэцгэн дундаас

	Эмтэйг нь таних цэцэрлэгч мэтээр

	Орон ертөнцийн уулзварууд дундаас

	Одох гэгээрлийн зам нь аль вэ?

	 


[image: бичвэр, даавуу-г агуулсан зураг

Автоматаар үүсгэсэн тайлбар]

	 

	4:45

	Саруул оюунтай шавь нар харин

	Саяны орнуудыг гэтлэхээр замнана

	Ачтай цэцгийг таньж түүгч шиг

	Авралын номыг дагаж судална.


[image: бичвэр, даавуу-г агуулсан зураг

Автоматаар үүсгэсэн тайлбар]

	 

	4:46

	Энэ биеэ хөөс гэж танивал

	Элдэв амьдралын зэрэглээг мэдвэл

	Эрлэгийн илдэнд даагдахаа болино

	Илбэт шуламд дийлдэхгүй болно.


[image: бичвэр-г агуулсан зураг

Автоматаар үүсгэсэн тайлбар]

	 

	4:47

	Унтаа нойрмог айлын хотхон

	Уруйн үерт хамагдах адилаар

	Зугаа цэнгэлийн яргуй хөөгчийг

	Зуурдын үхэл авч одно оо.


[image: бичвэр, даавуу-г агуулсан зураг

Автоматаар үүсгэсэн тайлбар]

	 

	4:48

	Урин тачаангуйн цэцэг хөөгчийн

	Ухаан санаа самуурч манараад

	Урдах зам дээр үхэл нь тосоод

	Унасан навч шиг талийгч болно.


[image: шаазан эдлэл, даавуу, шаазан-г агуулсан зураг

Автоматаар үүсгэсэн тайлбар]

	 

	4:49

	Балч зөгий цэцгийн ариуныг

	Баллаж хөнөөлгүй амтлах адилаар

	Хосгүй мэргэд өөрийн замаар

	Хорлол хөнөөлгүй гэгээрлээ хөөдөг.


[image: бичвэр-г агуулсан зураг

Автоматаар үүсгэсэн тайлбар]

	 

	4:50

	Өөрийн толгойд буух учиргүй

	Өрөөлийн нүглийг битгий дэнсэл ээ

	Амьтны нуруу руу бухахын эцэсгүй

	Амины нүгэл ба буянаа тунгаа.


[image: бичвэр, даавуу-г агуулсан зураг

Автоматаар үүсгэсэн тайлбар]

	 

	4:51

	Үзтэл ганган цаасан цэцэг

	Үргүй, амтгүй, үнэргүй хувхай

	Үгээр чамин хоосон цэцлэл

	Үржилгүй цаасан цэцэг адил аа.


[image: бичвэр, даавуу-г агуулсан зураг

Автоматаар үүсгэсэн тайлбар]

	 

	4:52

	Үзэх өнгө, үнэр төгс

	Үзтэл амьд цэцэгс гайхамшиг

	Үг хэл, үйл хэрэг нийцвэл

	Үнэхээр тэр цэцэг шиг гайхамшиг.


[image: бичвэр, даавуу-г агуулсан зураг

Автоматаар үүсгэсэн тайлбар]

	 

	4:53

	Асар гоёмсог цэцгүүдийг хэлхэж

	Амьд цэцгэн эрихийг сүлжинэ

	Ариун үйлүүдээ нийлүүлж залгаад

	Авралын буяны аргамж бүтээнэ.


[image: бичвэр, даавуу, шаазан-г агуулсан зураг

Автоматаар үүсгэсэн тайлбар]

	 

	4:54

	Сайхан зандан, цэцэгсийн үнэр

	Салхи хаашаа, тийшээ л тарна.

	Сайн номын үр л харин

	Салхитай, салхигүй зүг зүг тарна.


[image: Image]

	 

	4:55

	Үнэрт зандан, үзэсгэлэнт лянхуа

	Үнэхээр анхилам, үзтэл бишрэм

	Үлэмж сахилтны ариун мөр

	Үүнтэй зүйрлэхгүй ариун тансаг аа.


[image: Image]

	 

	4:56

	Arap зандан, сайхан цэцэгсийн

	Анхилах үнэр хэмжээ, зайтай

	Ариун сахил, гэгээрлийн мөр л

	Асар хурмастад ч хүрэх замтай.


[image: Image]

	 

	4:57

	Буяны үйлийг замаа болгоод

	Буруу бодлоо цагдаж хоривол

	Буг шулам хорлох зайгүй.


[image: бичвэр-г агуулсан зураг

Автоматаар үүсгэсэн тайлбар]

	 

	4:58

	Замын гудасын хог балчгаас

	Ариун лянхуа ургах нь байдаг аа.


[image: Image]

	 

	4:59

	Замбуу тивийн харанхуй доордсоос

	Авран гэгээрэгч төрөн гардаг аа.


V бүлэг : ТЭНЭГИЙН ЦОМОРЛОГ



	



	[image: бичвэр, зурах, даавуу, шаазан эдлэл-г агуулсан зураг

Автоматаар үүсгэсэн тайлбар]

	 

	5:60

	Хулжсан нойртод шөнө урт аа

	Сульдсан тамиртад аян урт аа

	Номгүй мунхагт ертөнцийн харанхуй урт аа.


[image: бичвэр-г агуулсан зураг

Автоматаар үүсгэсэн тайлбар]

	 

	5:61

	Эрдмээр илүү нь олдохгүй бол

	Эсвэл тэнцүүтэй ханилахгүй бол

	Эргүү тэнэгтэй битгий нийл ээ

	Их замыг ганцаараа хөөгтүн.


[image: бичвэр, ном-г агуулсан зураг

Автоматаар үүсгэсэн тайлбар]

	 

	5:62

	Эхнэр хүүхдээ төрөлсөн аминчилж

	Эд ба агуурсаа өмчирхөн харамнавч

	Өөрийн биеэ ч гээж үхнэ

	Өмчирхөж садансаад юуны хэрэг вэ?


[image: бичвэр, ном, хүн, хүмүүс-г агуулсан зураг

Автоматаар үүсгэсэн тайлбар]

	 

	5:63

	Тэнэг гэдгээ мэдэж байвал

	Тэрэнд бас гэгээ байна.

	Харин тэнэгээ мэдэхгүй бол

	Харанхуй нүх шиг балар байна.


[image: бичвэр-г агуулсан зураг

Автоматаар үүсгэсэн тайлбар]

	 

	5:64

	Ухаант хүнтэй ханилж дагавч

	Угийн тэнэг гялайх нь үгүй

	Утгасан халбага нь шөлний аагийг

	Уруул ам шигээр амтлахгүйн адил.


[image: бичвэр, ном-г агуулсан зураг

Автоматаар үүсгэсэн тайлбар]

	 

	5:65

	Ухаантай хүн гэгээн мэргэдтэй

	Уулзахын төдийд л ухаарал төрнө.

	Уруул амаар шөлний аагийг

	Ууж амсмагц танихын адил аа.


[image: бичвэр, ном-г агуулсан зураг

Автоматаар үүсгэсэн тайлбар]

	 

	5:66

	Увайгүй маанагууд өөртөө дайсан

	Ухаангүй үйл нь биеэ өсөлнө.

	Үнэхээр тэнэг үйлүүд нь эцэстээ

	Үр нь бүрэлдэж дайсанд хувирна.


[image: бичвэр, ном-г агуулсан зураг

Автоматаар үүсгэсэн тайлбар]

	 

	5:67

	Уй гашуу хаанаас ирдгийг

	Уурлаж мунхаглаж битгий эрээрэй.

	Урьдын хийсэн муу үйлүүд чинь

	Урваж боловсроод ирсэн нь тэр шүү.

	 

	Муу зовлон үзэхгүй ээ гэвэл

	Муухай нүглийг л хийлгүй яваарай.


[image: бичвэр, ном-г агуулсан зураг

Автоматаар үүсгэсэн тайлбар]

	 

	5:68

	Уярам баясал, амьдын жаргал

	Урам зоригтой хаанаас ирнэ вэ?

	Урдын хийсэн буян чинь боловсроод

	Угтаж ирсэн нь тэр юм шүү.

	 

	Аз жаргалаасаа хагацахгүй гэвэл

	Ариун буянаар замаа засаарай.


[image: бичвэр, ном-г агуулсан зураг

Автоматаар үүсгэсэн тайлбар]

	 

	5:69

	Адын муу хилэнц заримдаа

	Арын үр нь хүлээгдэж боловсорно

	Арчаагүй тэнэгүүд иймхэн завсрыг

	Амтат бал шиг эндүүрч унадаг аа.

	 

	Алзахгүй юм шиг эндүүрч явтал

	Айлтгүй юм шиг эрэмшиж явтал

	Гамшигт үйлийн үр боловсроод

	Гай зовлонгийн аянга ниргэнэ ээ.


[image: бичвэр, зурах-г агуулсан зураг

Автоматаар үүсгэсэн тайлбар]

	 

	5:70

	Өвсний үзүүрт тогтох төдийхнөөр

	Өл залган хатуужин суулаа ч

	Нэгэнт л мунхаг төрсөн амьтанд

	Нэмэр байхгүй, ухаарч чадахгүй.


[image: бичвэр-г агуулсан зураг

Автоматаар үүсгэсэн тайлбар]

	 

	5:71 A

	Саасан дариудаа шинэхэн сүү

	Саармагтаж ээдэхгүй байзнах мэтээр

	Саар булай үйлийн үр

	Саатаж хүлээгдээд эцэстээ боловсорно.


[image: шаазан эдлэл, шаазан-г агуулсан зураг

Автоматаар үүсгэсэн тайлбар]

	 

	5:72

	Өмнөх нүгэл боловсрох цагт

	Өмгөөлж хамгаалах арга байхгүй

	Өөд шидсэн чулуу адилаар

	Өөрөө толгой дээр эргэж унана.


[image: бичвэр, шаазан эдлэл, шаазан, даавуу-г агуулсан зураг

Автоматаар үүсгэсэн тайлбар]

	 

	5:73

	Хамбын суудлыг зүүдэндээ мөрөөдөгч

	Хамаг хуврагийн тэргүүнд санаашрагч

	Хоймор хавьцаа хүндлэл горьдогч

	Хоосон толгой тэнэг мөн өө.


[image: бичвэр, ном, шаазан эдлэл, даавуу-г агуулсан зураг

Автоматаар үүсгэсэн тайлбар]

	 

	5:74

	Бурсан хувраг ч, эгэл доордос ч

	Буяны гавьяа, алдрын титмийг

	Өөрийн нэрд наахаар махарч

	Өнгөлзөн шунаж хилэнцээ зузаална.


[image: бичвэр-г агуулсан зураг

Автоматаар үүсгэсэн тайлбар]

	 

	5:75

	Алдар хүндийн жим тийшээ

	Амар амгалангийн зам ийшээ

	Аль нэгийг нь л дагана уу гэхээс

	Адилхан хамтад замнах аргагүй ээ.

	 

	Ашид гэгээрэгч Бурхны шавь л

	Авах шунахаас мөрөө буруулж

	Аврагч гэгээрлийн мөнийг таньж

	Ариун номын замыг хөөдөг өө.


VI бүлэг : МЭРГЭДИЙН ЦОМОРЛОГ



	




	[image: бичвэр, ном-г агуулсан зураг

Автоматаар үүсгэсэн тайлбар]

	 

	6:76

	Энэ яагаад буруу болохыг

	Эсвэл тэр нь аврал байхыг

	Ялган замчлагч л багш мөн

	Ямар ч эргэлзээгүй эрдэнэ мөн.

	 

	Чандмань эрдэнийг хайж бэдэрч

	Чадал оюунаа барахын хэрэггүй

	Ачлалт багшийн зааснаар явбал

	Ариун эрдэнийн санд хүрнэ.


[image: бичвэр-г агуулсан зураг

Автоматаар үүсгэсэн тайлбар]

	 

	6:77

	Ухаант хүн мэргэдийг дагана

	Угийн тэнэгүүд мэргэдээс дайжна.

	Учир таньсан мэргэдийг дагаж

	Унахаас зайлж, улмаар гэгээр.


[image: Image]

	 

	6:78

	Асар нүгэлтэн нөхөр болохгүй

	Адаг тэнэгүүд хань болохгүй

	Эрдэмт хүнийг алдаж болохгүй

	Эрхэм үйлстнээс холдож болохгүй.


[image: бичвэр-г агуулсан зураг

Автоматаар үүсгэсэн тайлбар]

	 

	6:79

	Ухаан санаагаа ариусгаж байгаад

	Уужуу тайвнаар номлол үзвээс

	Урьдын богд нарын номын шим

	Улмаар чамайг баясгах болно оо.


[image: бичвэр, шаазан эдлэл, шаазан-г агуулсан зураг

Автоматаар үүсгэсэн тайлбар]

	 

	6:80

	Өмнөдийн тариачин усыг залж

	Өөрийн тариа руу шуудуугаар хөтөлнө

	Эрхий мэргэн шагайх тусмаа

	Эрчит сумаа цэцэн болгоно.

	 

	Дүйтэй мужаан хичээж зорсоор

	Дүнз модноос урлал бүтээнэ

	Ухаант мэргэд явдлаа зассаар

	Улам боловсорч гэгээрэлд дөтөлнө.


[image: бичвэр, ном-г агуулсан зураг

Автоматаар үүсгэсэн тайлбар]

	 

	6:81

	Хадан уулыг алгадах салхин

	Халтирна уу гэхээс эмтлэх нь үгүй

	Хамаг мэргэдийн амгалант сэтгэл

	Хараавч, ерөөвч дэнслэх нь үгүй.


[image: шаазан эдлэл, шугам зураг, шаазан-г агуулсан зураг

Автоматаар үүсгэсэн тайлбар]

	 

	6:82

	Саруул ухаантан номлол сонсоход

	Самуурах сэтгэлийн шуурга арилна

	Савандаа мэлтийх амгалан далай шиг

	Санаа сэтгэл номхорч тэнийнэ.


[image: бичвэр, шаазан эдлэл, шаазан-г агуулсан зураг

Автоматаар үүсгэсэн тайлбар]

	 

	6.83

	Ухаарсан хүний амгалан сэтгэлд

	Уурлах, баясахын чанар адилхан

	Уйлах инээхийн чансаа ижилхэн

	Урваж алинд ч хөрвөх учиргүй.


[image: Image]

	 

	6:84

	Амь бие, авгай хүүхдийн

	Аль нэгэнд нь хураах хүслээр

	Алт мөнгөнд унаж шунахгүй,

	Алба тушаалд үхэн мацахгүй,

	Авлига, хулгайн амтанд унахгүй,

	Ашдын журмыг хөсөр гишгэхгүй.

	 

	Санаа сэтгэл ариун явбал

	Сайн буяныг хурааж болно.

	Санаж бодох зөв байвал

	Шагшаабадыг сахиж дийлнэ.


[image: бичвэр, оройн хоол, шаазан эдлэл, шаазан-г агуулсан зураг

Автоматаар үүсгэсэн тайлбар]

	 

	6:85

	Амьдрал мөрний энтээ эргээр

	Амьтан хүн дүүрэн бөлгөө.

	Аврал гэгээрлийн нөгөө эрэгт нь

	Асар цөөхөн нь гардаг билээ.


[image: бичвэр, шаазан эдлэл, шаазан-г агуулсан зураг

Автоматаар үүсгэсэн тайлбар]

	 

	6:86

	Үхлийн жамыг гэтлэх замыг

	Үзэх нь бүү хэл олохуйд бэрх

	Үлэмж богд нарыг дагасан нь харин

	Үхлийн голын чанадад хүрнэ.


[image: бичвэр, даавуу-г агуулсан зураг

Автоматаар үүсгэсэн тайлбар]

	 

	6:87

	Зовлонтой ч гэсэн дассан амьдралаа

	Зориглож орхисон гэгээрэх хувьтан

	Аглаг буйдыг ганцаараа зорьж

	Амгалан жаргаланг мөрөөсөн хөөдөг.


[image: Image]

	 

	6:88

	Ассан шунал, маажсан тачаал

	Аль алийг номхотгон дарахад

	Авах, эдлэх сэтгэлийн хөөрөл

	Аандаа өөрөө номхорч эхэлнэ.

	 

	Амгалан гэгээрэлд зорьсон ухаантны

	Арга чадал эндээс эхэлнэ.


[image: Image]

	 

	6:89

	Ариун самадийн тунгалаг сэтгэлээр

	Аливаа ухаарлаа төгөлдөр болгоод

	Ад шуналын хорхой юугаа

	Аль төрөхөд нь няцалж орхиод

	 

	Аюулт шулмыг гэгээрлийн хүчээр

	Айлгаж сүрдүүлж эгнэгт хөөвөөс

	Авах, наахын шунал юугаан

	Арилгаж биеэсээ эгүүрд хусваас

	Золтой гэгээрэлд тэр хүрнэ.

	Зовлон бүхнээс салж гарна

	Энэ насны энэлэнт голыг

	Эгнэгт туулж чанадад нь гарна.

	 

	

	 

	Уг номыг “Болор дуран” шалгуураар шүүсэн болно. 

	Программтай танилцах бол сурталчилгаа дээр товшиж холбоос руу орно уу.

	“Wherever the Buddha’s teachings have flourished, either in cities or countrysides, people would gain inconceivable benefits. The land and pepole would be enveloped in peace.

	The sun and moon will shine clear and bright. Wind and rain would appear accordingly, and there will be no disasters. Nations would be prosperous and there would be no use for soldiers or weapons. People would abide by morality and accord with laws.

	They would be courteous and humble, and everyone would be content without injustices. There would be no thefts or violence. The strong would not dominate the weak and everyone would get their fair share.”

	 

	~ THE BUDDHA SPEAKS OF THE INFINITE LIFE SUTRA OF ADORNMENT, PURITY, EQUALITY AND ENLIGHTENMENT OF THE MAHAYANA SCHOOL ~

	May the merit and virtue accrued from this work adorn Amitabha Buddha's Pure Land, repay the four great kindnesses above, and relieve the suffering of those on the three paths below.

	May those who see or hear of these efforts generate Bodhi-mind, spend their lives devoted to the Buddha Dharma, and finally be reborn together in the Land of Ultimate Bliss. Homage to Amita Buddha!

